
ՆԱԽԱԳԻԾ

   ՀԱՅԱՍՏԱՆԻ  ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ
       
     Ո  Ր  Ո  Շ  Ո Ւ  Մ

«__» «______» 2019 թվականի N ___ Ն

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2018 ԹՎԱԿԱՆԻ ՍԵՊՏԵՄԲԵՐԻ 27-Ի N 1073-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ

  «Նորմատիվ իրավական ակտերի մասին» Հայաստանի Հանրապետության օրենքի                33-րդ հոդվածին համապատասխան՝ Հայաստանի Հանրապետության կառավարությունը որոշում է.
1. Հայաստանի Հանրապետության կառավարության 2018 թվականի սեպտեմբերի 27-ի «Հայաստանի Հանրապետության տարածքային կառավարման և ենթակառուցվածքների նախարարությանը,  Հայաստանի Հանրապետության Արագածոտնի, Արարատի, Գեղարքունիքի,  Կոտայքի, Շիրակի, Սյունիքի և Տավուշի մարզպետարաններին գումար հատկացնելու և Հայաստանի Հանրապետության կառավարության 2017 թվականի դեկտեմբերի 28-ի N 1717-Ն որոշման մեջ լրացումներ կատարելու մասին» N 1073-Ն որոշման (այսուհետ` որոշում) N 1 հավելվածում կատարել փոփոխություններ և լրացումներ համաձայն հավելվածի:
2. Որոշման 5-րդ կետում «2019 թվականի դեկտեմբերի 20-ի դրությամբ» բառերը փոխարինել «2020 թվականի հոկտեմբերի 31-ը» բառերով:
3. Որոշման N 1 հավելվածում նախատեսված Արարատի մարզի «գ.Վարդաշատի ոռոգման ցանցի և ներքին ջրագծերի վերանորոգում», «Վարդաշենի ոռոգման ցանցի անցկացում», «Գետազատի ոռոգման ցանցի կապիտալ նորոգում» և «Բերքանուշի  ոռոգման ցանցի կիսախողովակների տեղադրում (500մ, 12հա)» ծրագրերի իրականացման նպատակով կնքված աշխատանքների պետական գնման NՀԾ-ԳՀ-ԱՇՁԲ-2019/57, NՀԾ-ԳՀ-ԱՇՁԲ-2019/13, NՀԾ-ԳՀ-ԱՇՁԲ-2019/4 և NՀԾ-ԳՀ-ԱՇՁԲ-2019/14 ծածկագրերով պայմանագրերի ժամկետները երկարացնել մինչև  2019 թվականի նոյեմբերի 30-ը:
4. Որոշման N 1 հավելվածում նախատեսված Արագածոտնի մարզի Շղարշիկ համայնքի «Խմելու ջրի ջրագծի վերանորոգում և ներքին ցանցի կառուցում» և Մաստարա համայնքի «Խմելու ջրի ներքին ցանցի վերանորոգում (4կմ)», Գեղարքունիքի մարզի Երանոս համայնքի  «Ոռոգման ցանցի կառուցում»,  Լոռու մարզի Թումանյան համայքնի Մարց բնակավայրի <<Մարցի խմելու ջրագծի արտաքին ջրի ցանցի հիմանորոգում>>, Տավուշի մարզի Կողբ համայնքի «Զորականի խմելու ջրագծի պոմպակայանի կառուցում» ծրագրերի իրականացման նպատակով կնքված աշխատանքների պետական գնման NՀԾ-ԳՀ-ԱՇՁԲ-2019/11, NՀԾ-ԳՀ-ԱՇՁԲ-2019/9 NՀԾ-ԳՀ-ԱՇՁԲ-2019/40, ՀԾ-ԳՀ-ԱՇՁԲ-2018/69 և NՀԾ-ԳՀ-ԱՇՁԲ-2019/24 ծածկագրերով պայմանագրերում պայմանագրային գնի սահմաններում կատարել 15%-ից ավել փոփոխություններ` պայմանավորված պայմանագրերով նախատեսված սկզբնական աշխատանքների փոխարինմամբ այլ աշխատանքներով: NՀԾ-ԳՀ-ԱՇՁԲ-2019/11, NՀԾ-ԳՀ-ԱՇՁԲ-2019/9, NՀԾ-ԳՀ-ԱՇՁԲ-2019/24, ՀԾ-ԳՀ-ԱՇՁԲ-2018/69 և NՀԾ-ԳՀ-ԱՇՁԲ-2019/40 պայմանագրերի ժամկետը երկարացնել մինչև 2019 թվականի նոյեմբերի 30-ը:
5. Սույն որոշումն ուժի մեջ է մտնում պաշտոնական հրապարակմանը հաջորդող օրվանից:



ՀԻՄՆԱՎՈՐՈՒՄ
«Հայաստանի Հանրապետության կառավարության 2018 թվականի սեպտեմբերի 27-ի N1073-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի վերաբերյալ

  	1.	Անհրաժեշտությունը
      Նախագծի ընդունումը պայմանավորված է ՀՀ կառավարության 27.09.2018թ.  N1073-Ն որոշման մեջ փոփոխություններ և լրացումներ կատարելու անհրաժեշտությամբ:


1. Ընթացիկ իրավիճակը և խնդիրները

	ՀՀ կառավարության 27.09.2018թ. N1073-Ն որոշմամբ (այսուհետ` Որոշում) ՀՀ մարզերում առաջնահերթ լուծում պահանջող խնդիրների լուծման համար Հայաստանի տարածքային զարգացման հիմնադրամին (այսուհետ` Հիմնադրամ) տրամադրվել է 3,657,994.3 հազ. դրամ: 
Որոշման համաձայն այդ գումարը տրամադրվել է տարբեր ոլորտներում առկա մի շարք հիմնախնդիրների կարգավորման և լուծման նպատակով` մարզային և համայնքային ենթակայության ենթակառուցվածքներում, ինչպես նաև բնակչության համար սոցիալական և կենսական նշանակություն ունեցող ծրագրեր իրականացնելու համար: Նշված գումարը նպատակաուղղվել է ՀՀ մարզերում դպրոցաշինության, նախադպրոցական հաստատության, բնակարանաշինության, ճանապարհաշինության, ջրամատակարարման, ոռոգման և այլ ոլորտներում կապիտալ և սոցիալական բնույթի ծրագրերի իրականացման համար: 
Համայնքների կողմից Հիմնադրամին տրամադրվել են տեղեկատվություն և ծրագրերի նախագծանախահաշվային փաստաթղթեր, որոնց հիմքով սույն որոշման նախագծով Որոշման հավելվածում կատարվում են լրացումներ և փոփոխություններ` ի հաշիվ մի շարք ծրագրերի տնտեսումների և հանման:
Միաժամանակ որոշման նախագծով Որոշման 5-րդ կետով նախատեսված ժամկետը երկարաձգվում է մինչև 2020թ. հոկտեմբերի 30-ը` հաշվի առնելով, որ նախատեսված աշխատանքներն իրականացման ընթացքում են:
Հաշվի առնելով ոռոգման սեզոնի հետ կապված շինարարական աշխատանքների իրականացման ընթացքում ի հայտ եկած դժվարությունները, մասնավորապես այն, որ որոշ համայնքներում բնակչությունը գյուղատնտեսական ինտենսիվ աշխատանքների պատճառով խոչընդոտում է ոռոգման ցանցերի աշխատանքների իրականացմանը, անհրաժեշտ է  թույլատրել երկարացնել Արարատի մարզի «գ.Վարդաշատի ոռոգման ցանցի և ներքին ջրագծերի վերանորոգում», «Վարդաշենի ոռոգման ցանցի անցկացում», «Գետազատի ոռոգման ցանցի կապիտալ նորոգում» և «Բերքանուշի ոռոգման ցանցի կիսախողովակների տեղադրում» ծրագրերի աշխատանքների կատարման պետական գնման պայմանգրերի ժամկետները մինչև ս.թ. նոյեմբերի 30-ը: 
Սկզբնական ծավալների ճշտմամբ պայմանավորված` անհրաժեշտ է որոշմամբ թույլատրել իրականացնել Արագածոտնի մարզի Շղարշիկ համայնքի «Խմելու ջրի արտաքին ցանցի վերանորոգում» և  Մաստարա համայնքի «Խմելու ջրի ներքին ցանցի վերանորոգում (4կմ)», ՀՀ Արմավիրի մարզի Էջմիածին համայնքի «Քաղաքի կոյուղուգծերի ընդլայնում»,  ՀՀ Կոտայքի մարզի Հրազդան համայնքի «Երիտասարդական թաղամասի կոյուղագծի կառուցում» ծրագրերի աշխատանքների կատարման պետական գնման պայմանգրերի փոփոխություն, որի արդյունքում կավելանանա 10%-ով: Պայմանագրերի ժամկետը նույնպես առաջարկում ենք երկարացնել մինչև ս.թ. նոյեմբերի 30-ը: 
      Ըստ ՀՀ կառավարության թիվ 526 որոշման 56 կետի 3 ենթակետով սահմանված կարգի, Արագածոտնի մարզի Շղարշիկ համայնքի «Խմելու ջրի արտաքին ցանցի վերանորոգում», Գեղարքունիքի մարզի Երանոս համայնքի «Ոռոգման ցանցի կառուցում», Տավուշի մարզի Կողբ համայնքի «Զորականի խմելու ջրագծի պոմպակայանի կառուցում» և Լոռվա մարզի Տաշիր համայնքի «Բլագոդարնոյե բնակավայրի խմելու ջրի ջրագծի կառուցում» և Թումանյան համայնքի Մարց բնակավայրի <<Մարցի խմելու ջրագծի արտաքին ջրի ցանցի հիմանորոգում>> ծրագրերում կատարել 15%-ից ավել փոփոխություններ` պայմանավորված պայմանագրով նախատեսված սկզբնական աշխատանքների փոխարինմամբ այլ աշխատանքներով: Անհրաժեշտ է երկարացնել Գեղարքունիքի մարզի Երանոս համայնքի «Ոռոգման ցանցի կառուցում», Տավուշի մարզի Կողբ համայնքի «Զորականի խմելու ջրագծի պոմպակայանի կառուցում» և Թումանյան համայնքի Մարց բնակավայրի <<Մարցի խմելու ջրագծի արտաքին ջրի ցանցի հիմանորոգում>>  ծրագրերի աշխատանքների կատարման պետական գնման պայմանգրի ժամկետը մինչև ս.թ. նոյեմբերի 30-ը։
		3 .Տվյալ բնագավառում իրականացվող քաղաքականությունը
	ՀՀ տարածքային համաչափ զարգացմանը համահունչ կլուծվեն ՀՀ մարզերում առավել առաջնային խնդիրները:

   	4. Նախագծի մշակման գործընթացում ներգրավված ինստիտուտները և անձիք
	Նախագծի մշակումը իրականացրել է ՀՀ տարածքային կառավարման և ենթակառուցվածքների նախարարությունը։

 5.	Ակնկալվող արդյունքը
	Նախագծի ընդունմամբ Հայաստանի տարածքային զարգացման հիմնադրամի կողմից հնարավոր կլինի ավարտին հասցնել մարզերում նախատեսված մի շարք ծրագրեր:


ՏԵՂԵԿԱՆՔ

«Հայաստանի Հանրապետության կառավարության 2018 թվականի սեպտեմբերի 27-ի N1073-Ն որոշման մեջ փոփոխություններ և լրացումներ կատարելու մասին»   ՀՀ կառավարության որոշման նախագծի ընդունման կապակցությամբ այլ իրավական ակտերում փոփոխություններ կամ լրացումներ կատարելու անհրաժեշտության վերաբերյալ


«Հայաստանի Հանրապետության կառավարության 2018 թվականի սեպտեմբերի 27-ի N1073-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի ընդունման կապակցությամբ այլ իրավական ակտերում փոփոխություններ կամ լրացումներ կատարելու անհրաժեշտություն չկա:





ՏԵՂԵԿԱՆՔ

«Հայաստանի Հանրապետության կառավարության 2018 թվականի սեպտեմբերի 27-ի N1073-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի ընդունման կապակցությամբ պետական կամ տեղական ինքնակառավարման մարմինների բյուջեներում ծախսերի և եկամուտների էական ավելացման կամ նվազեցման վերաբերյալ

